
Nd. 751. Frumvarp til laga [227. mál
um heimild fyrir ríkisstjórnina til að ábyrgjast allt að 5 milljón króna lán fyrh
Stálvík h/f til að reisa skipasmíðastöð.

Frá iðnaðarnefnd.

1. gr.
Ríkisstjórninni skal heimilt að ábyrgjast allt að því 5 milljón króna innlent eða

erlent lán fyrir Stálvík h/f til að reisa skipasmíðastöð fyrir stálskip í Arnarvog
í Gullbringusýslu, gegn tryggingum, sem ríkisstjórnin metur gildar.

2. gr.
Lög þessi öðlast þegar gildi.

Greinargerð.
Stálvík h/f er nýtt fyrirtæki, sem hyggst reisa skipasmíðastöð fyrir stálskip

í Arnarvogi í Gullbringusýslu.
Hefur félagið farið fram á, að ríkissjóður ábyrgist allt að 5 milljón króna lán

til byggingar stöðvarinnar, en hlutafé er ákveðið 2.5 milljónir króna.
Í greinargerð Stálvíkur h/f með málaleitun félagsins segir m. a.:
"Stálvík h/f hefur að markmiði að smíða stálskip fyrir íslenzka fiskiflotann.

Fyrsti áfangi framkvæmda miðast við smíði allt að 250 RL skipa. Afköst fyrstu tvö
árin eru áætluð tvö skip á ári, en á þriðja ári er reiknað með aukningu í framleiðslu
eins ört og kleift er.

Vér höfum keypt land við Arnarvog, framkvæmt nauðsynlegar mælingar á landi,
klöpp og útsiglingu. Staðhættir reynast þar ákjósanlegir. Senn er lokið við að grafa
fyrir byggingum og sjósetningarbraut fyrsta áfanga framkvæmdanna, og verið er að
steypa hurðarramma í fyrsta hús, er reisa skal á staðnum.

Ákveðið er að smíða skip eftir teikningum, sem áður hefur verið smíðað eftir
með góðum árangri.

Vér höfum æfðum skipatæknifræðingum á að skipa, þegar starfsemin hefst.
Fyrst um sinn munum vér fá æfða verkstjóra erlendis frá til þess að aðstoða oss
við þjálfun iðnaðarmanna vorra, auk þess, er vér höfum samráð við reynd erlend
fyrirtæki á sviði skipasmíða, til öryggis fyrir framkvæmdir vorar og skipulag þeirra.

Uppbyggingin er áætluð að verði framkvæmd í áföngum og með þeim hraða,
sem hagkvæmastur verður talinn með tilliti til kostnaðar og annarra aðstæðna.

Ekki er þörf á að byggja sjósetningarbraut fyrr en vorið 1963, þó að fram-
leiðsla á fyrsta skipinu hefjist næsta vetur. Ekki teljum vér heldur alveg nauð-
synlegt að byggja skýli, til þess að hægt sé að sjóða saman skipsbolinn undir þaki,
fyrr en næsta sumar, því að mögulegt er að byggja minni einingar í skipi í húsi nr. 1
og setja þær svo saman úti næsta vor.

Með þessu er ráðgert að ljúka smíði fyrsta skipsins sumarið 1963."
Er hér lagt til, að ríkisstjórninni verði heimilað að verða við málaleitan Stál-

vikur h/f, gegn þeim tryggingum, sem ríkisstjórnin metur gildar.
í 22. gr. fjárlaga undanfarin ár hefur ríkisstjórninni verið veitt heimild til

að veita ýmsum öðrum skipasmíðastöðvum svipaða fyrirgreiðslu, og er því ekki
verið að fara nýjar brautir, þótt frv. þetta verði að lögum.


